
स्वतंत्र, निष्पक्ष, पारदर्शी एवं शांतिपूर्ण ढंग से संपन्न करायें निर्वाचन – कमिश्नर डॉ. भार्गव 

लोकसभा निर्वाचन की संभागीय समीक्षा बैठक संपन्न 


रीवा 01 अप्रैल 2019. कमिश्नर रीवा संभाग डॉ. अशोक कुमार भार्गव की अध्यक्षता में लोकसभा निर्वाचन 2019 की तैयारियों की समीक्षा के उद्देश्य से कलेक्ट्रेट कार्यालय रीवा के सभाकक्ष में संभागीय समीक्षा बैठक आयोजित की गई। बैठक में उन्होंने निर्वाचन की सभी तैयारियां समय पर पूर्ण करने के निर्देश दिए। उन्होंने कहा कि चुनाव लोकतंत्र का लोकोत्सव है। इसमें सभी अधिकारी-कर्मचारी अपने कार्यों का निर्वहन जिम्मेदारी पूर्वक करें। 

कमिश्नर रीवा संभाग डॉ. अशोक कुमार भार्गव ने कहा कि भारत निर्वाचन आयोग की मंशा के अनुरूप स्वतंत्र, निष्पक्ष, पारदर्शी एवं शांतिपूर्ण निर्वाचन के लिए सभी तैयारियां समय पर पूर्ण की जाएं। उन्होंने कहा कि संभाग में सभी मतदान केन्द्रों पर व्यवस्थायें दुरूस्त रहें। मतदान केन्द्रों पर दिव्यांगजनों को सुगम मतदान के लिए सभी सुविधायें दिलाई जाना सुनिश्चित करें। मतदान केन्द्रों पर सफाई, पेयजल, बिजली, शौचालय, रैम्प, छाया, बैठने की व्यवस्था आदि सुविधायें सुनिश्चित की जाएं। वृद्ध, वरिष्ठ नागरिकों एवं दिव्यांगजनों को मतदान के लिए विशिष्ट सुविधायें दिलाने की व्यवस्थायें सुनिश्चित की जायें। 


कमिश्नर डॉ. भार्गव ने कहा कि सभी जिला निर्वाचन अधिकारी चुनाव में लगने वाले पर्याप्त अधिकारियों-कर्मचारियों एवं वाहनों की व्यवस्था करना सुनिश्चित करें। यदि किसी जिले में अधिकारियों-कर्मचारियों एवं वाहनों की कमी है तो अवगत करायें जिससे आस-पास के जिलों से व्यवस्था की जा सके। उन्होंने कहा कि संभाग अन्तर्गत सभी पुलिस अधीक्षक मतदान केन्द्रों पर पर्याप्त सुरक्षा व्यवस्था करना सुनिश्चित करें। बल्नरेबल क्षेत्रों एवं क्रिटिकल मतदान केन्द्रों में मतदाता बिना डर-भय के सहज वातावरण में मतदान कर सकें इसके लिए सभी उपाय सुनिश्चित किये जायें। उन्होंने कहा कि पुलिस द्वारा मतदान करने के लिए सहज वातावरण बनाये जाने के उद्देश्य से फ्लैग मार्च किया जाना सुनिश्चित किया जाये। 


कमिश्नर डॉ. भार्गव ने कहा कि कोई भी मतदाता मतदान से वंचित नहीं रहे। मतदान का प्रतिशत बढ़ाने के लिए व्यापक प्रचार-प्रसार किया जाये। ईवीएम एवं वीवीपैट का हाट बाजारों में ज्यादा से ज्यादा प्रदर्शन कराना सुनिश्चित करें। इसके लिए जागरूकता दलों का गठन कर कार्य संपन्न करायें। निर्वाचन संबंधी फिल्मों का छविगृहों में प्रदर्शन करायें। सूचना प्रौद्योगिकी की सेवाओं, सी विजिल आदि का अधिक से अधिक प्रचार-प्रसार करायें। ग्रामीण क्षेत्रों में मतदाता जागरूकता के लिए दीवार लेखन करायें। उन्होंने कहा कि सभी जिला निर्वाचन अधिकारी आवश्यक अनुमतियां तत्परता से जारी करें। राजनीतिक दलों के साथ बैठकें जारी कर उन्हें निर्वाचन संबंधी जानकारी से अवगत कराते रहें। शेष रह गये शस्त्र लाइसेंस शीघ्रता से जमा करायें। पुलिस अधीक्षक गिरफ्तारी वारंटों की तामीली सुनिश्चित करायें। 


कमिश्नर डॉ. भार्गव ने कहा कि सभी मतदान केन्द्रों पर शीघ्रता से विद्युत व्यवस्था की जाना सुनिश्चित की जाए। उन्होंने कहा कि निर्वाचन का टोल फ्री नम्बर 1950 दिन-रात 24 घंटे क्रियाशील रहे इसके लिए समय-समय पर मॉनीटरिंग करना सुनिश्चित करें। कर्मचारियों के प्रशिक्षण स्थल पर प्रशिक्षण सामग्री पर आधारित प्रदर्शनी भी लगायें। प्रशिक्षण उपरांत मास्टर ट्रेनर किसी भी कर्मचारी को आकस्मिक रूप से खड़ा कर फीडबैक लें। उन्होंने कहा कि दिव्यांग मतदाताओं को जागरूक करने की गतिविधियों का लगातार प्रचार-प्रसार करायें। शत-प्रतिशत दिव्यांग मतदाता अपने मताधिकार का प्रयोग करें। उन्होंने कहा कि जिन क्षेत्रों में महिला मतदान का प्रतिशत कम रहा है वहां चिन्हित स्थानों पर नुक्कड़ नाटकों का आयोजन करना सुनिश्चित करें। उन्होंने मध्यप्रदेश विद्युत वितरण कंपनी, नगर निगम, खाद्य आदि विभागों को सुनियोजित तरीके से मतदाता जागरूकता के नारे लिखवाने के निर्देश दिए। 


कमिश्नर डॉ. भार्गव ने कहा कि पिछले विधानसभा चुनाव में लापरवाही करने वाले पीठासीन अधिकारियों को निलंबित कर कलेक्टर रीवा ने अच्छी कार्यवाही की है। इसी तरह अन्य जिलों के कलेक्टर भी प्रभावी कार्यवाही करें। उन्होंने कहा कि यह सुनिश्चित करें कि प्रशिक्षण में कोई भी कर्मचारी मोबाइल लेकर नहीं जाये जिससे कर्मचारी गंभीरता पूर्वक प्रशिक्षण ले सकें। उन्होंने कहा कि संभाग के सभी मतदान केन्द्रों पर चुनाव पाठशाला का आयोजन करें। नये मतदाताओं से चर्चा कर उन्हें मतदान के लिये प्रेरित करें। सभी कलेक्टर निर्माण कार्यों से संबंधित विभागों की को-ऑर्डिनेशन बैठक कर लें जिससे निर्वाचन के दौरान टेलीफोन, पेयजल एवं अन्य सुविधायें प्रभावित नहीं हों। उन्होंने अधीक्षण यंत्री लोक स्वास्थ्य यांत्रिकी विभाग को निर्देशित करते हुए कहा कि सभी मतदान केन्द्रों पर मतदान के दौरान पेयजल की समस्या उत्पन्न नहीं हो। उन्होंने कहा कि पूरी जिम्मेदारी के साथ निर्वाचन कार्य में लगे अधिकारी-कर्मचारी अपना दायित्व निर्वहन करें। मतदाता बिना कोई प्रलोभन में आये स्वतंत्र रूप से मतदान कर सकें ऐसे वातावरण का निर्माण करें। भारत निर्वाचन आयोग के निर्देशों एवं आदर्श आचरण संहिता का पालन सुनिश्चित करें। 


पुलिस महानिरीक्षक रीवा जोन चंचल शेखर ने कहा कि शांतिपूर्ण तरीके से मतदान सम्पन्न कराने के लिए कोई कमी नहीं रहने दी जाये। उन्होंने कहा कि अपराधियों पर प्रभावी कार्यवाही करना सुनिश्चित करें। एफएसटी एवं एसएसटी टीम द्वारा अंतर्राज्यीय सीमा पर प्रभावी कार्यवाही की जाये। भारत निर्वाचन आयोग की मंशा के अनुरूप बिना कोई घटना के रीवा संभाग में मतदान संपन्न हो सके इसके प्रयास करें। उन्होंने कहा कि कोशिश करें कि कहीं भी पुनर्मतदान की स्थिति निर्मित नहीं हो। बैठक में संभाग के सभी जिलों के कलेक्टरों द्वारा बारी-बारी से जिले में लोकसभा निर्वाचन की तैयारियों का प्रजेंटेशन प्रस्तुत किया गया। सभी पुलिस अधीक्षकों ने कानून व्यवस्था के संबंध में विस्तार से जानकारी दी। संभाग के सभी सीईओ जिला पंचायत एवं आयुक्त नगर निगम ने मतदाता जागरूकता के लिए आयोजित की जा रही स्वीप गतिविधियों की जानकारी दी। 


बैठक में डीआईजी अविनाश शर्मा, संयुक्त आयुक्त (विकास) राकेश शुक्ला, संभाग के सभी जिलों के कलेक्टर एवं जिला निर्वाचन अधिकारी, पुलिस अधीक्षक, आयुक्त नगर निगम, मुख्य कार्यपालन अधिकारी जिला पंचायत, उप जिला निर्वाचन अधिकारी सहित विभिन्न विभागों के संभागीय अधिकारी उपस्थित थे। 

क्रमांक-01-890-सिंह-फोटो क्रमांक 01, 02 संलग्न हैं। 

पेट्रोल पंपों में पेट्रोल एवं डीजल का पर्याप्त भण्डारण रखें - कलेक्टर 


रीवा 01 अप्रैल 2019. कलेक्टर एवं अनुज्ञापन अधिकारी ओमप्रकाश श्रीवास्तव ने लोकसभा निर्वाचन 2019 के दौरान समस्त पेट्रोल पंप संचालकों को निर्देश दिये हैं कि निर्वाचन के दौरान पेट्रोल एवं डीजल की आपूर्ति बनाये रखना सुनिश्चित करें। 


कलेक्टर एवं अनुज्ञापन अधिकारी श्री श्रीवास्तव ने पेट्रोल पंप अनुज्ञप्ति धारियों को निर्देश दिये हैं कि लोकसभा निर्वाचन एवं मतगणना के दौरान समस्त पेट्रोल पम्पों में एक हजार लीटर पेट्रोल एवं तीन हजार लीटर डीजल का रिजर्व स्टाक बनाये रखेंगे और डीजल प्रदाय करना सुनिश्चित करें। उपरोक्त आदेश मोटर स्प्रिट एवं हाई स्पीड डीजल (अनुज्ञाप एवं नियंत्रण) आदेश 1980 के प्रावधानों के अन्तर्गत जारी किया गया है। 

क्रमांक-02-891-मिश्रा
आज खुलेगा स्ट्रांग रूम 

रीवा 01 अप्रैल 2019. कलेक्टर एवं जिला निर्वाचन अधिकारी ओमप्रकाश श्रीवास्तव से प्राप्त जानकारी के अनुसार विधानसभा निर्वाचन 2018 में देवतालाब विधानसभा क्षेत्र के विभिन्न मतदान केन्द्रों में प्रयुक्त हुई निर्वाचन याचिका से मुक्त ईवीएम व वीवीपैट को अलग-अलग स्ट्रांग रूम में सुरक्षित रखा जायेगा। इस हेतु आज 2 अप्रैल को प्रात: 11 बजे स्ट्रांग रूम के खोले जाने के समय मान्यता प्राप्त राजनैतिक दलों के प्रतिनिधियों से उपस्थिति का अनुरोध कलेक्टर एवं जिला निर्वाचन अधिकारी द्वारा किया गया है। 

क्रमांक-03-892-शुक्ल 

मतदान केन्द्रों में चुनाव पाठशाला का आयोजन 5 अप्रैल को
मतदाताओं को दी जायेगी विभिन्न गतिविधियों की जानकारी

रीवा 01 अप्रैल 2019. निर्वाचन आयोग द्वारा लोकसभा आम चुनाव में मतदाताओं की अधिक से अधिक भागीदारी के लिए मतदाता जागरूकता अभियान चलाया जा रहा है। इसके  तहत जिले के समस्त मतदान केन्द्रों में 5 अप्रैल को चुनाव पाठशाला का आयोजन किया जायेगा जिसमें मतदाताओं को मतदान से जुड़ी विभिन्न गतिविधियों की जानकारी दी जायेगी। 


इस संबंध में कलेक्टर एवं जिला निर्वाचन अधिकारी ओमप्रकाश श्रीवास्तव ने बताया कि चुनाव पाठशाला जिले के सभी मतदान केन्द्रों में एक साथ आयोजित की जायेगी। इसमें कई गतिविधियों का आयोजन किया जायेगा। चुनाव पाठशाला में दोपहर 12 बजे से 12.20 बजे तक मतदाताओं को चुनाव प्रक्रिया की जानकारी दी जायेगी। दोपहर 12.20 बजे से 12.45 बजे तक वोटर लिस्ट तैयार किये जाने की प्रक्रिया एवं दोपहर 12.45 बजे से एक बजे तक मतदान के विभिन्न सोपानों की जानकारी दी जायेगी तथा दोपहर एक बजे से दोपहर 1.30 बजे तक आदर्श मतदान केन्द्र का डेमो दिया जायेगा। 


गतिविधियों के क्रम में दोपहर 1.30 बजे से 1.45 बजे तक मतदान पर आधारित दोस्ती-मस्ती फिल्म का प्रदर्शन, दोपहर 1.45 बजे से 2 बजे तक ईवीएम व वीवीपैट की जानकारी, दोपहर 2 बजे से 2.15 बजे तक नोटा की जानकारी तथा दोपहर 2.15 बजे से 2.30 बजे तक मतदाता सूची में नाम जोड़ने व हटाने के लिये प्रयुक्त होने वाले फार्म 6, 7, 8 की जानकारी चुनाव पाठशाला में दी जायेगी। तदुपरांत दोपहर 2.30 बजे से दोपहर 3 बजे तक चुनाव के अनुभव और कहानियां बतायी जायेंगी। दोपहर 3 बजे से 3.15 बजे तक मतदाता सांप-सीढ़ी सहित अन्य खेल का भी आनंद लेंगे। इसके पश्चात दोपहर 3.15 बजे से शाम 4 बजे तक मतदाता जागरूकता पर आधारित लोकगीत, नुक्कड़ नाटक आदि के प्रदर्शन के साथ ही चुनाव पाठशाला का समापन होगा। कलेक्टर एवं जिला निर्वाचन अधिकारी ने चुनाव पाठशाला आयोजित किये जाने के संबंध में अधिकारियों आवश्यक निर्देश भी दिये हैं। 

क्रमांक-04-893-शुक्ल
मतदाता जागरूकता रैली में तीन हजार से अधिक छात्र-छात्राएं भाग लेंगे

रीवा 01 अप्रैल 2019.लोकसभा निर्वाचन 2019 में अधिक से अधिक लोगों को मतदान के लिये जागरूक करने के उद्देश्य से स्वीप अन्तर्गत आगामी 8 अप्रैल को आयोजित होने वाली मतदाता जागरूकता रैली में शहर के विभिन्न विद्यालयों के तीन हजार के अधिक छात्र-छात्राएं अपनी सहभागिता निभायेंगे।

जिला शिक्षा अधिकारी आर.एम. पटेल ने सभी शासकीय, अशासकीय, केन्द्रीय व सी.बी. एस.ई. विद्यालयों के प्राचार्यों को निर्देशित किया है कि 8 अप्रैल को प्रात: 7.30 बजे विद्यार्थियों को टीआरएस कालेज में उपस्थित होना सुनिश्चित करायें। उन्होंने कहा है कि सभी विद्यार्थी निर्धारित गणवेश में विद्यालय के बैनर व मतदान संबंधी नारों के साथ रैली में भाग लेंगे। उल्लेखनीय है कि मतदाता जागरूकता रैली टीआरएस कालेज से आरंभ होकर शहर के विभिन्न मार्गों से गुजरती हुई पद्मधर पार्क में समाप्त होगी। 

क्रमांक-05-894-शुक्ल 

विभिन्न स्थानों पर आयोजित किये गये मतदाता जागरूकता कार्यक्रम

रीवा 01 अप्रैल 2019. लोकसभा निर्वाचन में मतदाताओं की अधिकाधिक भागीदारी सुनिश्चित करने के लिए मतदाता जागरूकता कार्यक्रम चलाये जा रहे हैं। इस श्रंखला में महिला एवं बाल विकास परियोजना गंगेव क्रमांक दो में मतदाता जागरूकता रैली निकालकर लोगों को अपने मताधिकार के उपयोग के लिए समझाइश दी गई। जबकि महिला बाल विकास परियोजना हनुमना क्रमांक एक अन्तर्गत पहाड़ी एवं शाहपुर सेक्टर में मानव श्रंखला बनाकर मतदाता जागरूकता का संदेश दिया गया। इस दौरान परियोजना अधिकारी माया पटेल, सविता श्याम परस्ते, बॉबी बघेल एवं प्रीति कौरव सहित आंगनवाड़ी कार्यकर्ता व ग्रामीणजन उपस्थित थे। 

क्रमांक-06-895-शुक्ल-फोटो क्रमांक 03, 04, 05 संलग्न हैं। 

महात्माओं व पंडितों को दिलायी गई मतदान करने की शपथ

रीवा 01 अप्रैल 2019. भारत निर्वाचन आयोग द्वारा लोकसभा निर्वाचन में मतदाताओ को उनके मताधिकार का उपयोग कराने के उद्देश्य से मतदाता जागरूकता कार्यक्रम चलाया जा रहा है। इसी कड़ी में महिला एवं बाल विकास परियोजना मऊगंज अन्तर्गत देवतालाब महादेव मंदिर प्रांगण में सभी महात्माओं और पण्डितों के साथ ही उपस्थित लोगों को 6 मई को अपने मताधिकार का उपयोग करने की शपथ दिलायी गई। इस अवसर पर परियोजना अधिकारी अजय प्रकाश मिश्र, पर्यवेक्षक माया सोनी, श्वेता सोनी, सरोज साकेत, श्रुति मिश्रा सहित जय स्वसहायता समूह देवतालाब के सदस्य व ग्रामीणजन उपस्थित थे। 

क्रमांक-07-896-मिश्रा-फोटो क्रमांक 06 संलग्न है। 

संपूर्ण रीवा जिला जल अभावग्रस्त क्षेत्र घोषित 


रीवा 01 अप्रैल 2019. कलेक्टर एवं जिला दण्डाधिकारी ओमप्रकाश श्रीवास्तव ने इस वर्ष वर्षाकाल में जिले में सामान्य से 25 प्रतिशत कम वर्षा होने तथा ग्रामीण एवं नगरीय क्षेत्रों में पेयजल स्त्रोतों के जल स्तर पर कमी आने पर संपूर्ण जिले को जल अभाव ग्रस्त क्षेत्र घोषित कर दिया है। उन्होंने कहा है कि समस्त विकासखण्डों एवं नगरीय क्षेत्रों को तत्काल प्रभाव से 15 जुलाई तक की अवधि के लिये जल अभावग्रस्त क्षेत्र घोषित किया गया है।

कलेक्टर ने बताया कि कोई भी व्यक्ति बिना अनुमति के किसी भी शासकीय भूमि पर स्थित जल स्त्रोतों में पेयजल तथा घरेलू प्रयोजनों को छोड़कर अन्य किसी प्रयोजनों के लिये नहरों में प्रबाहित जल के अलावा अन्य स्त्रोतों का जल दोहन किसी भी साधन से नहीं करेगा। समस्त विकासखण्ड़ों एवं नगरीय क्षेत्रों के समस्त नदी, नालों, स्टापडैम, सार्वजनिक कुओं तथा अन्य जल स्त्रोतों का उपयोग एवं घरेलू प्रयोजन के लिये सुरक्षित किया जाता है। कोई भी व्यक्ति स्वयं अथवा प्राइवेट ठेकेदार अनुविभागीय अधिकारी (राजस्व) के पूर्व अनुज्ञा प्राप्त किये किसी भी प्रयोजन के लिये नवीन नलकूप का निर्माण नहीं करेगा। यह आदेश शासकीय नलकूप खनन पर लागू नहीं होगा। जिन व्यक्तियों को अपनी निजी भूमि पर नलकूप खनन कार्य कराना है उन्हें ऐसा करने के लिये निर्धारित प्रारूप में निर्धारित शुल्क के साथ संबंधित अनुविभागीय (राजस्व) को आवेदन करना होगा। समस्त अनुविभागीय अधिकारी (राजस्व) को अनुमति देने हेतु सक्षम प्राधिकारी प्राधिकृत किया गया है।
क्रमांक-08-897-मिश्रा
छात्रों ने नशे से दूर रहने का लिया संकल्प  


रीवा 01 अप्रैल 2019. रीवा पुलिस द्वारा इन दिनों स्कूलों में नशामुक्ति जागरूकता अभियान संचालित किया जा रहा है। पुलिस अधीक्षक आविद खान ने सैक्रेड हार्ट स्कूल में छात्र-छात्राओं को नशे और अपराध से दूर रहने की समझाइश दी। उन्होंने कहा कि छात्रों को यदि अपना भविष्य उज्जवल बनाना है तो वे नशे से दूर रहें। साथ ही सड़क पर चलते समय यातायात नियमों का पालन करें। इस अवसर पर एडिशनल एसपी शिवकुमार वर्मा, प्राचार्य, शिक्षक, शिक्षकायें एवं छात्र उपस्थित थे। 


पुलिस अधीक्षक ने कहा कि समाज में व्याप्त नशे कि लत से दूर करना और इसे जड़ से समाप्त करना कार्यक्रम का मुख्य उद्देश्य है। उन्होंने कहा कि कई परिवार नशे जैसे बुराई में लिप्त होकर बर्वाद हो चुके हैं। अत: न स्वयं नशा करें और न दूसरे को करने दें। नशे की आदत पड़ जाने पर व्यक्ति अपराध करने लगता है। इस बुराई को जड़ से समाप्त करने के लिए संकल्पित होना पड़ेगा। 

क्रमांक-09-898-मिश्रा-फोटो क्रमांक 07, 08 संलग्न हैं।
